
DECLARACION INSTITUCIONAL DA FEGAMP CONTRA A VIOLENCIA,
CONTRA QUEN MALTRATA E CONTRA QUEN A NEGA OU A RELATIVIZA

25 de novembro de 2025 — Dia Internacional para a Eliminacion da
Violencia contra as Mulleres

Dende o rexeitamento e condena unanime a violencia machista que sofren as
mulleres, o municipalismo galego conmemora este 25 de novembro lembrando
as tres irmas activistas da Republica Dominicana, asasinadas e inspiradoras
desta data internacional. Facémolo nas portas dos nosos Concellos e
Deputacions, pero tamén nas rdas, nas prazas, nos centros educativos e nos
lugares de traballo.

Os concellos e deputacidbns galegas somos conscientes da urxencia de
erradicar unha violencia que, polo feito de ser mulleres, continla a ser
estrutural na nosa sociedade. Reafirmamos o noso compromiso firme e
irrenunciable para pofier fin & violencia contra as mulleres.

Como recolle o Convenio do Consello de Europa —Convenio de Istambul—, “a
natureza estrutural da violencia contra as mulleres esta baseada no xénero, e
constitie un dos mecanismos polos que se mantén &s mulleres nunha posicion
de subordinacion respecto dos homes”.

Este ano cimprense 30 anos da IV Conferencia Mundial sobre a Muller (Pekin,
1995), un fito histérico na defensa da igualdade. Ali, 30.000 persoas e
representantes de 189 gobernos afirmaron que a violencia de xénero nace de
pautas culturais que perpetian a inferioridade das mulleres e que a sUa
erradicacion é esencial para a igualdade, o desenvolvemento e a paz.

En 2025, 32 mulleres foron asasinadas no Estado polas suas parellas, duas
delas en Galicia. Ademais, tres menores foron asasinados en contextos de
violencia de xénero, sumando xa 65 dende 2003. O dultimo informe do
Observatorio contra a Violencia Doméstica e de Xénero do Consello Xeral do
Poder Xudicial advirte dun incremento do 5 % nas denuncias en Galicia
respecto ao ano anterior.

Por todo isto, hoxe e cada dia do ano, a Federacién Galega de Municipios e
Provincias (FEGAMP) manifesta a sua mais rotunda condena ante todas as
formas de violencia contra as mulleres. Condenamos cada acto, a cada
agresor, e tamén a quen nega, minimiza ou xustifica a existencia desta
violencia.

O negacionismo non sé fere a memoria das vitimas, senén que desprotexe as
gue sofren e debilita 0 compromiso social necesario para combatela. Negar ou
relativizar a violencia machista é contribuir a sta persistencia, e fronte a iso as
instituciéns galegas deben manterse firmes, unidas e comprometidas.

Sabemos que a desigualdade estrutural segue presente nas vidas das
mulleres. Os estereotipos e patréns de xénero continlan nos ambitos da
economia, da cultura, da politica e do deporte, atacando o corazén mesmo da
liberdade e da democracia.

Debemos erguer a voz por aquelas mulleres que atopan mais barreiras para
acceder a informacién e & proteccion: mulleres con discapacidade, maiores,
migrantes ou que non dominan as nosas linguas. Seguiremos traballando para
garantir os seus dereitos con servizos e recursos adecuados, en condicions de
plena igualdade.

En Galicia, alcaldes e alcaldesas, concelleiros e concelleiras, asi como todo o
persoal municipal, péfiense a carén das vitimas e das suas familias para
dicirlles que non permitiran que se vulnere o principio de igualdade nin se
normalice esta violencia, un crime contra os dereitos humanos que nos
empobrece como sociedade.

Contamos cun amplo marco legal, xudicial e de proteccion —a Lei Organica
1/2004, a Lei galega 11/2007 e o Pacto de Estado contra a Violencia de
Xénero— que debemos seguir reforzando tamén dende o &mbito local.

Finalmente, a FEGAMP quere recofiecer o compromiso da cidadania galega na
loita contra a violencia machista, animando a actuar con unidade e a rexeitar
con firmeza os comportamentos violentos e a quen os ampara. As mulleres
dicimoslles, con toda conviccion: hai saida, e non estan soas. Nin hoxe, nin
nunca.



